
Aningaasaqarnikkut ingerlatsineq pillugu Nalunaarut

Sagqqummiussinermut allakkiaq
(Aningaasaqarnermut Naalakkersuisoq)

Siullermeerneqgarnera

Ussatitoqqat ilaat ima oqaasertagarpoq: “Angalanerit sivisuut alloriaggaarnermik
aallartinneqartarput”.

Ussatit ogaasertaat taakku Naalakkersuisut nunatsinnut atatillugu aallartinniagaannut
assersuutissaalluarput.  Angalaneq maanna  aallartittussaq  2025-llu  tungaanut
ingerlannegartussaq aammalu nunanitsinni  ogimaaqatigiissaartumik  allannguinermik
kinguneqartussaq. Angalanerup tamatuma kingunerissavaa nunatsinni assigiinngissuseq
annikillisissagatsigu, soorluttaaq meerartatta, taakku angajoqgaavisa aataakkuisalu
atugarissaarlutik inuuneqgarnissaannut suli akissagarnissarput qulakkiissagaa.

Ullormit ullormut politiki atorlugu unammilligassagut
aaqqiissuteqarfigisinnaanngilagut

Ullormit  ullormut  politiki ~ tunngavigalugu  aalajangiisarnikkut  unammilligassagut
aaqgiivigisinnaanngilagut. Aamma suliassaqarfinni ataasiakkaani anguniakkat
iluarsiiviginegaannartarnerat naammanngilag. Suliniutit tamarmik immikkut inuiagatigiinnik
imminnut  napatittunik  naligiissaarnerusunillu  qulakkeerisut imminnut  atagatigiittut
arlalippassuit pisariaqartinneqarput.

Tamanna anguneqassaaq inuiagatigiinni  sanngiinnerit  inuuniarnikkut  atugaasa
suliniuteqarfiginerisigut, tamatuma peqatigisaanik pingaartumik meeqgat atuarfianni
ilinniartitaanikkut  suliniutip  nukittorsarneratigut aammali  sulisinnaasut  arlaatigut
peqgquteqartumik piginnaanngorsaataasumik ilinniagaqarsimanngitsut nukittorsarnerisigut.

Akileraartarnermi, ineqarnermi, isumaginninnermi pensionisiagartitsinermilu
anguniagassatigut iluarsartuussinerit arlalippassuit aamma ingerlatissavagut, tamatumalu
pegatigisaanik inuussutissarsiutini nutaani namminersortunit ingerlannegartuni

aningaasaqarnikkut tunngavissanik aalajaatsumik inerikkiartorfiusunik pilersitsissalluta.

Taamatut suliniuteqarnitsigut inuiaqatigiinni assigiinngissusegarnera annikillisissinnaavarput.
Tamanna 2025-mi meerartatsinnut, taakku angajoqqaavinut aatakkuinullu
atugarissaarnermik pitsaasumik pilersitsinissamut pisariaqgarpoq.

Assigiinngissuseq annikillisarniarlugu inuiaqatigiillu atugarissaartut
qulakkeerniarlugit maanna suliniutegarpugut

Assigiinngissuseq annikillisarniarlugu inuiaqatigiillu  atugarissaartut qulakkeerniarlugit
suliassagarfippassuarni assigiinngitsuni sulianik aallartitsereerpugut.

Meeqganut inuusuttunullu politikip nutaap atuutsinneqalernissaa sulissutigaarput, taanna
aqqutigalugu  kommunit  sulegatigalugit meeqqgat, inuusuttut taakkulu ilaqutaasa
piginnaasaqarluartunit sullinnegarnissaat anguniarlugu.

Meeqqat amerlanerit ilinniartitaanikkut toggaannartumik ingerlagqgissinnaanngorlutik
piginnaasaliissutaasumik  misilitsittarnissaat =~ qulakkeerniarlugu meeqqat  atuarfiat
nukittorsarlugu sulissutigaarput.

llinniarfiit ilinniartullu inegarfiisa annertusarnegarnissaannut aningaasaliivugut,
taamaaliornikkut inuit amerlanerusut piginnaanngorsaataasumik ilinniagagalernissaannik
anguniagarput taperserniarlugu.

Suliffissaaleqisunut suliniutit immikkut ittut aallartippagut.

lllogarfinni initaarnissamut  utaqqgisut  amerlanerpaaffigisaanni inissiarpassuarnut
aningaasaliivugut sanaartorlutalu.

llaatigut peqginnissaqarfimmi suliaritinnissamik utaqqisut ikilisarniarlugit amerlanerusunik
aningaasaliissuteqartuarpugut.

Aalisarnermik iluarsartuussinermi immikkoortoq siulleq naammassivarput, taamaaliornikkut
aalisarnermik inuussutissarsiuteqarneq isumannaatsoq tapiiffigineqarnissamik
pisariaqartitsinngitsoq qulakkeerniarlugu.

Aatsitassarsiornermi politiki qanittukkut ginikkanit isumagatigilluarnegartoq attatiinnarparput,
tamatumani isumagqatiginegarluni aningaasaqarnikkut inerikkiartornissaq taamaalilluni
nunatsinni atugarissaarnerup annertusarneqarnissaa qulakkiissagutsigu aatsitassarsiornermi
atugassarititatigut tunngavissat aalajaatsut tutsuiginartullu pisariagarmata.

Suliniutit taakku tamarmik assigiinngissutsip annikillisarneqgarnissaa aammalu inuiaqatigiit
atugarissaartut attatiinnarnissaa qulakkeerneqarnissaallu siunertaralugu ingerlannegarput.
Aningaasagarnermik ingerlatsinermik akisussaassuseqartumik tunngaveqarluni tamanna
ingerlannegarpoq. Aningaasagarnermik ingerlatsineq akisussaassuseqarfiuvoq
aningaasaqarnitsinni ogimaagqatigiissaarinerup atuuteqqilernerata iluatsinneranik
kinguneqartoq.

Piginnaaneqarnerit nammataqarnerussapput piginnaanikinnerillu
piginnaanngorsarnegassapput

Kalaallit Nunaat 2025-mut atatillugu qimerluukkatsinni qitiusut ilagaat akileraartarnermi,
inegarnermi, isumaginninnermi pensionisiaqartitsinermilu anguniagassatigut
iluarsartuussinerit arlalillit agqutigalugit assigiinngissutsip annikillisarnegarnissaa. Taakku
annertoorujussuussapput aammalu  tunngaviusumik isigalugu  piginnaanegarnernit
nammanneqassallutik.

Ullumikkut isertitaqarfiit amerlasuut akileraarusersorneganngitsut
akileraarusersorneqgartulluunniit annertuumik mianersorfiusussaapput. Tamatuma
peqatigisaanik pingaartumik inegarnermut politikimi tapiissuteqartarnermut aaqqissuussinerit
arlalippassuit ima inissititigaapput inuit taama tapiiffigineqarnissaminnut
pisariaqartitsinngitsut tapiiffigineqartarlutik. Tamanna allanngortissavarput.
Akileraartarnermut politiki nutaamik aaqgissuunneqassaaq, taamaalilluni ilaatigut sulinani
isertitat akileraarusersorneqarnissaat qulakkeerneqarluni. Aamma ineqarnermut politikki
nutaamik aaqgissuunneqassaad, taamaalilluni ineqarnermut tapersiissutit
pisariaqartitsivissunut atuutsinneqalersillugit.

Piginnaaneqarnerilli kisimik annertunerusumik nammakkerneqarnissaat naammanngilaq.
Assigiinngissuseq annikillisissagutsigu aammalu inuiaqatigiit atugarissaartut
qulakkiissagutsigit piginnaanikinnerusut piginnaanngorsarnissaat aamma pingaaruteqarpoq.
Innuttaaqatigut ikiorserneqarnissaminnik pisariaqartitsisut uagut inuiagatigiittut
inoogataasutut suli aamma ikiussavagut. Taamaattorli tapiiffigineqaraanni imminut
pilersorsinnaanissaq anguniarnegassaaq. Allatut ogaatigalugu pilertortumik
ikiornegarnissamik pisariaqartitsisut ikiorserneqarnissaat qulakkiissavarput, tamatumali

pegatigisaanik imminut pilersornerulernissamut sakkussagalernissaat
kajumissuseqalernissaallu  isumagissallutigu.  Isumaginninnermi  politikip  nutaamik
aaqgissuunneqgarnissaa aammalu ilinniartitaanikkut suliagartut suliffissarsiuussisullu ganimut
suleqatiginissaat pisariaqarpoq.

Kiisalu pensionisianut tunngasut iluarsartuuteqqgissavagut, taakku ilaatigut aqqutigalugit
qulakkeernegassalluni inuiaqatigiinni utoqgaat aningaasassaqartinneqassalluni aammalu
uagut ukioqqortusiartuinnarnerput eqqumaffigissallugu. Tamatuma ilaatigut kinguneraa uagut
innuttaasutut utoqqalinissatsinnut nammineq ileqgaaruteqalernissatta isumagineratigut
nammineq akisussaaffeqassagatta. Tamanna sulisartut amerlanerpaartaannut qujanartumik
ullumikkut atuuppoq. Taamaattorli inuiagatigiit ilagarput suli taama inissisimanngitsunik.

Suliffeqarnermi illuatungerisat pingasoqiusamik oqalogatigineqgarnerat

lluarsartuussinerit pisariagartut ullormit ullormut ingerlannegarsinnaanngillat.
lluarsartuussinerit  pilersaarusiorneqassapput  sukumiisumillu ogallisiginegassallutik,
Inatsisartuni  aammalu  innuttaasuni.  Taamaattumik iluarsartuussinerit  tamakku
oqaluuserinegarnissaanut illuatungerisat Naalakkersuisunit aggersarneqarput.

Suliassaq siulleqg suliffeqarnermi illuatungerisanik ogaloqatigiissutigisarput tassaavoq
akileraarutit  inuuniarnikkut  atugarisanut  naleqqussarneqarnissaannut  periarfissaq.
Tamatuma kingunerissavaa innuttaasut suliffillik akileraarutit ilanngaatigereernerisigut
isertittagaasa annertuseriarnerat. Suliffeqarnermi illuatungerisat peqgatigalugit maanna
nalilersorparput  sulinermut  akileraarutit  2013-imit  appartinneqgareersinnaanersut.
Tamatumani pisariaqartoq tassaavoq allannguinermik aningaasalersuisinnaanissarput
aammalu tamanna inuuniarnikkut atukkanik oqimaagatigiissaarineq tunngavigalugu
pisinnaassasoq.

Taamaattorli  akileraarutit aaqqissuuteqqinnerat naammanngilag. Isumaginninnermi
iluarsartuusseqqinnerit ilinniartitaanikkullu  suliniutit ~ pegatigalugit  inuit  ullumikkut
suliffissaaleqisut ataavartumik suliffeqalernissamut kajumissarnerisigut assigiinngissutsip
annikillisarneqarnissaanut tapeeqataassaaq. Aatsitassarsiorfiit nutaat piviusunngorpata
suliffissat amerlanerpaat nammineq isumaginissaannut piareersimassaagut.

Aatsitassarsiorfiilli nutaat piviusunngornissaat utaqgiinnarsinnaanngilarput.  Ullumikkut
iliuusegareernissatsinnut tamatta akisussaaffeqarpugut, ullumikkut suliffissaaleqinerup
annertusiartuinnarfiani. Taamaattumik kommunit sulegatigalugit suliffissaalegisunut immikkut
ittumik suliniut aallartereerparput.

Suliffissaaleqgisut amerliartuinnaraluartut aamma oqgaatigineqartariagarpoq suliffissat
ikiliartunngimmata. Suliffissagarpoq. Taakkuli tikisitanit inuttalerneqgartariaqartarput. llaatigut
aamma ilinniarsimanngitsunik atorfinitsisoqartariagartarluni. Tamanna ajornartorsiutaavoq
suliffeqarnermi illuatungiliuttut kommunillu suleqatigalugit aaqqinniagassarput.

Tamanna siunissamut ungasinnerusumut pilersaarutinut tapersiutaassaaq, tamatumani
inuusuttortatta amerlarnerpaartaasa naleqquttumik ilinniagagarnissaat
qulakkeerniassallutigu. Tamanna nunatsinni assigiinngissutsip annikillisarnegarnissaanut
annertuumik  pingaaruteqarpoq, soorluttaag meerartatta, taakku angajoqqaavisa
aataakkuisalu atugarissaarlutik inuuneqarnissaannut suli akissaqarnissarput qulakkiissagaa.

Taamatut oqgaaseqarlunga Inatsisartut oqallilluarnissaannik kissaappakka, tamatumani
aallunneqassalluni  siunissag aammalu Kalaallt Nunaat ganoq ililluta imminut
napatinnerulersinnaaneripput



